
Darslik “Yeriistii naqliyyat vasitslori va nagliyyat vasitalorinin istismare”
istigamati Uzro miitaxossis hazirlayan ali moktsb tolobalori Gglin tortib edilmis
program esasinda yazilmisdir. Burada avtomobi) naqliyyatr vasitelorinin istis-
mar xiisusiyyatlorinin qiymatlondirilma gostaricilori va normativiori,  gnfarn
hesabi va cksperiment yolu ila to’yini nietodikast nozordon kegirilir.

Doarslikdan eyni zamanda aviomobil nagliyyatt fizro magistraturada
tohsil alan talobolor, avtomobil nagliyati vo avtomobil sanayesi sahoalorinde
isiayan miihendis-texniki iscilor do istifade eda bilerlar.

ANV-yə TƏSİR EDƏN QÜVVƏ VƏ MOMENTLƏR
ANV-nin sürət və təcilini təyin etmək üçün onlara təsir edən xarici qüvvələr tapılır, hərəkət tənlikləri yazılır və tənliklər həlll edilərək sürət və təcil hesablanır. Ona görə əvvəlcə ANV-yə təsir edən xarici qüvvələr (nıomentlər) təyin edilir. Bunun üçün bir sıra fərziyyələr qəbul edilir. ANV-nin dartıcı-sürətlənmə xüsusiyyətləri öyrənilərkən ayrı-yarı kütlələrin qarşılıqlı yerdəyişməsi (mııhərrik, transmissiya və təkərdən başqa) nəzərə alınmır. Hesab edilir ki, avtomobilin kütlə mərkəzi yol kələ-kötürlüklərininin törətdikiəri rəqsi hərəkət nəzərə alınmadan yolun uzununa profilini təkrar etməklə müstəvi hərəkət edir.

Şəkildə ikioxlu avtomobilin müstəvi yol hissəsilə hərəkəti göstərilmişdir. Əgər yolun uzununa profıli əyrixətlidirsə, onda avtomobil irəliləmə hərəkətilə yanaşı onun kütlə mərkəzindən keçən və şəkil müstəvisinə perpendikulyar ox (avtomobilin eninə oxu) ətrafmda fırlanma hərəkəti edir. Avtomobilə təsir edən bütün xarici qüvvələrin (momentlərin) hərəkət müstəvisində yerləşdiyi qəbul edilir. Bu fərziyyə imkan verir ki, avtomobili fəza sxemi əvəzinə müstəvi sxemi ilə təsvir edək. 

ANV-yə təsir edən qüvvələri (momentləri) xarici və daxili olmaqla iki qrupa bölmək olar. Ətraf mühit tərəfindən (yol və hava) təsir eldən qüvvələrə (momentlərə) xarici, ANV-nin özünün hissələri arasında yaranan qüvvələrə (momentlərə) isə daxili qüvvələr (momentlər) deyilir. Xarici qüvvələri aktiv və passiv qüvvələrə bölmək olar. Aktiv qüvvələr həm hərəkətverici, həm də müqavimət qüvvələrinə bölünürlər. Passiv qüvvələrə ağırlıq və normal reaksiya qüvvələri aiddir (bilavasitə iş görməyən qüvvələr).
Dartıcı rejimdə həmişə hərəkət itsiqamətində yönəlmiş qüvvə aparan təkərlərdə yaranan ümumi toxunan reaksiya qüvvəsidir. Ümumiyyətlə istiqaməti təkərlərin fırlanma istiqamətində olan dartıcı qüvvə və burucu moment hərəkətverici qüvvə və moment adlanırlar. Dartıcı-sürətlənmə xüsusiyyəti öyrənilərkən təkərlə yolun kontakt səthində yaranan reaksiya qüvvələrindən yalnız Rx toxunan və Rz normal reakstiya qüvvələrini və təkərlərin fırlanma müstəvisində yerləşən Td diyirlənmə müqaviməti momentini nəzərə almaq lazımdır. Müstəvi sxenıdə hər ox üçün yalnız bir Rx və Rz toplananları göstərilir. Bu reaksiya qüvvələrinin hər biri həmin oxun hər iki təkərinə təsir göstərən uyğun qüvvələrin cəminə bərabərdir.
Xarici qüvvələrdən biri də avtomobil ilə hava arasında yaranan qüvvədir. Bu qüvvə aerodinamik qüvvə adlanır və Fh ilə işarə olunur. Həm Fh qüvvəsi, həm də əvəzləyici Thy momenti avtomobilin kütlə mərkəzinə tətbiq edilir.
Ağırlıq qüvvəsinin qiyməti və kütlə mərkəzinin (S nöqtəsi) parametrləri avtomobilin texniki xarakteristikası və sorğu materialına əsasən təyin edilir. Müasir texniki xarakteristikalarda adətən avtomobilin öz (yaraqlı) kütləsi my və tam kütləsi ma, göstərilir. Avtomobilin yaraqlı kütləsi - onun yüksüz, yanacaq, yağlama materialları və soyuducu mayelərlə doldurulmuş, ehtiyat təkər, alət və avadanlıqlarla təchiz olunmuş haldakı kütləsidir. Avtomobillərin tam yüklənmiş və yüksüz hallarında ağırlıq qüvvələri uyğun olaraq: 

; ifadələri ilə hesablanır (g - sərbəst düşmə təcilidir). Kütlə mərkəzinin vəziyyəti avtomobilin uzununa müstəvisində a və b ıııəsafələrilə müəyyən edilir (a- kütlə mərkəzindən qabaq körpünün, b - isə arxa köpünün təkərlərinin fırlanma oxlarına qədər olan məsafələrdir). Üçoxlu avtomobillərdə b kütlə mərkəzindən arxa arabacığın balansirinin oxuna qədər olan məsafədir: a+b=L məsafəsi avtomobilin bazası adlanır. Dayaq səthindən kütlə mərkəzinə qədər olan məsafə hg - kütlə mərkəzinin hündürlüyü - sorğu materialında verilir.
Havanın müqavimət qüvvəsi, yoxuşluq FM və qarmaqda yaranan 

 qüvvələri həmişə hərəkətin əksinə yönəlir. Bu qüvvələr müqavimət qüvvələri adlanır. Əgər avtomobil enişdə hərəkət edirsə onda ağırlıq qüvvəsinin yol səthinə paralel toplananı hərəkət istiqamətində təsiri göstərir. Dalamber prinsipindən istifadə edərək, xarici qüvvələrə irəliləmə hərəkətində olan ANV-nin kütləsinin yaratdığı ətalət qüvəsini də aid edirlər. ANV-ni hərəkət etdirən əsas hərəkətverici qüvvə-aparan təkərlərə təsir edən toxunan reaksiya qüvvəsi-onun üzərındə quraşdırılan mühərrikdən bu təkərlərə öturülən güc (transmissiya vasitəsilə) ilə yaradılır. Ona görə də bu qüvvəni təyin etmək üçün mühərrikin xarakteristikalarını öyrənmək iazımdır.

